
SONDA, 12 DA NOVEMBER

09.03 PROFIL

«Ina buna spaisa è ina explosiun en
bucca»

Rebbeca Clopath cuschina tut. E cun
tut è manegià tut. Per in dessert da maila
vegn duvrada la scorsa, la feglia, il cros.
Cuschinar na tanscha dentant betg a la
giuvna Sutsilvana. Per esser autentica en
cuschina ha ella emprendì da chaschar
e fa ussa la scolaziun da pura. Il success
dat raschun – ella survegn distincziuns
e premis tut a dubel e vuless atgnamain
be mussar la persistenza en cuschina. Il
pli gugent en la cuschina a chasa a Lohn.
Redacziun: Tona Poltera

Curschellas che s’occupa da chanzuns
popularas rumantschas en differentas in-
terpretaziuns novas. Questa giada va ella

en direcziun da jazz, experiments ed im-
provisaziuns. Uschia survegnan «Il gran
es fat aint», «Scheu füss na randulina» e
«Ai buna sera beala» in vestgi dal tutta-
fatg nov.
Redacziun: Jachen Prevost

DUMENGIA, 13 DA NOVEMBER

08.06 / 20.03 VITA E CRETTA

L’urden dominican tras l’istorgia

Dapi exact 800 onns datti ils domini-
cans, e paucs decennis suenter lur fun-
daziun èni era arrivads en il Grischun,
a Cuira, nua ch’els han fundà la claus-
tra da S. Nicolai. Cunquai ch’ils domini-
cans eran activs oravant tut en las grondas
citads, han els patì bler da la Refurma-
ziun.En il 16avel tschientaner han els stuì
serrar tut lur claustras en Svizra. Da re-
turn en il Grischun è l’urden dominican
a partir dal 1647 cun la claustra da mun-
gias a Cazas. La claustra da Glion daven-
ta pir il 1894 dominicana. «Vita e Cretta»
preschenta questa ed anc autras istorgias
ed anecdotas dals 800 onns d’existenza
dals dominicans.
Redacziun: Mathias Kundert

09.03 MARELLA

ZeroWaste – il cumbat encunter
rument

730kg rument producescha mintg’abi-
tant en Svizra onn per onn. Sche l’entira
populaziun mundiala sa cumportass sco
nus en chaussa consum e rument, lura
na tanschessan las resursas da noss pla-
net betg pli: nus consumain sco sche nus
avessan a disposiziun trais planets. Blers
èn conscients da quai e vulan far insa-
tge encunter. In dalsmoviments che cun-
tanscha zic a zic era la Svizra è l’usche-
numnàZeroWaste (qvd. «nagin rument»
u «nagin sfarlattim»). Èsi utopic da
vulair ozendi empruvar da viver senza
producir rument? U èsi realisabel era en
il mintgadi? La «Marella» dat in sguard
en il tegnairchasa dadAngela Catschegn-
Hosig che viva dapi questa stad tenor las
ideas dal Zero Waste.
Redacziun: Astrid Alexandre

14.03 ARTG MUSICAL

Artg musical da l’ILHGA (2. part)
La Compagnia Rossini a l’ILHGA.

A chaschun da l’avertura da l’ILHGA,
l’exposiziun da mistregn e commerci
Glion ha «l’Artg musical» realisà ils 13 da
november 2016 là ina sairada cun chant,

musica e discurs.Trais furmaziuns èn sa
participadas: il Ländlertrio Urchig, la
Musica da Glion e la Compagnia Ros-
sini. En ina segunda part tadlain nus la
producziun da «La Compagnia Rossini».
Moderatur da la sairada:Hugo Schär. Las
davosas 20 minutas da «l’Artg musical»
èn deditgadas a l’atun. Chors indigens
dechantan quella stagiun da las colurs,
dals dis pli curts e da las notgs pli fraidas.
Redacziun: Giusep G. Decurtins

15.03 LA CLASSICA (REP.)

Cumponists renumads e lur ovras da
giuventetgna 2
En la segunda part entupain nus il giuven
Schubert ed il giuven Mendelssohn.

Anno 1813: Franz Schubert, il mat da 16
onns era scolar al Convict da Vienna.
Anno1821: FelixMendelssohn, figl d’ina
ritga famiglia: Cun12onns ha el cumponì
si’emprima gronda sinfonia.
Redacziun: Giusep G. Decurtins

19.00 LA CLASSICA

Cumponists renumads e lur ovras da
giuventetgna 3
En la terza part entupain nus dus giuvens
Russ: Prokofiew e Glasunow.

Anno 1882: In giuven student da 17
onns fa surstar il public pupragnà da Son
Petersburg. Gist ha si’emprima sinfonia
gì primaudiziun mundiala. In success
cumplain. «El na sa sviluppescha betg da
di a di,mabain dad ura ad ura», ha sesma-
gister Rimski-Korsakow ditg ina giada.
Anno 1911: Sergej Prokofiew: Cun 20
onns ha el cumponì ses emprim concert
da clavazin ed orchester. Era el, sco Gla-
sunow, scolar da Rimski-Korsakow.
Pianist e cumponist da renum mundial.
Nus tadlain quest concert da clavazin en
D-Dur, op. 10.
Redacziun: Giusep G. Decurtins

13.15 CUNTRASTS SIN RSI LA2 (REP.)

«A l’entschatta era il pled»

En il center dals Dis da litteratura a
Domat stat onn per onn il pled – il pled
scrit, il pled rumantsch.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777
(repetiziun sin SRF info tranter las 18.00
e las 22.00)

17.15 CUNTRASTS SIN SRF 1 (REP.)

«A l’entschatta era il pled»
En il center dals Dis da litteratura a
Domat stat onn per onn il pled – il pled

scrit, il pled rumantsch. Ils «Cuntrasts»
prendan propi per il pled la tematica e
mettan l’entira emissiun – moderada
daventdaDomatdadAnnaSerardaCam-
pell – sut il chavazzin biblic «a l’entschat-
ta era il pled». Purtretads vegnan tranter
auter Arnold Spescha e Gianna Olinda
Cadonau, acrobats da pleds e prelecturs
als Dis da litteratura. Purtretads vegnan
però era dus reverendas ladins che pre-
gian regularmain il pled daDieu,Chatrina
Gaudenz a Turitg e Jon Janett a Scuol.

17.40 MINISGUARD SIN SRF 1

Di da l’avegnir

Mintg’onn a l’entschatta da november
datti en Svizra in di da l’avegnir. Durant
quest di pon uffants accumpagnar lur
geniturs u lur parents en lur mintgadi da
lavur. Il «Minisguard» accumpogna dus
uffants durant lur visita en dusmastergns
totalmain differents. Il «Minisguard» ac-
cumpogna uffants en l’ospital chantunal
a Cuira e la Ems Chemia a Domat.

Sistem da scola dual
U ditg auter, quai è il sistem da scola-
ziun professiunala. La Svizra è in dals
paucs pajais che scolescha ils empren-
dists en quella moda speziala. Sper la
lavur ston ils emprendists numnadamain
er ir a scola. Co quest sistem funcziuna
declerain nus en il «Minisguard».

Il magazin d’infurmaziun per uffants
(repetiziun sin SRF info tranter las 18.00
e las 19.30)

DUMENGIA, 13 DA NOVEMBER

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

Vanescha – «Pli gitg ch’ins stat e pli
gitg ch’ins stess»
En memoria dad Eligi Derungs 1950-2016
mussan ils «Cuntrasts» in da ses films da l’onn
2012.

Eligi Derungs aveva in dun per tschif-
far pitschens muments filmics che re-
stan, pitschnas scenas che raquintan las
istorgias las pli principalas da la vita, sce-
nas che van a cor. Sco las istorgias che
capitan a Vanescha – ina culegna isolada
entadim la Val Lumnezia. Sur in onn ha
Eligi Derungs adina puspè filmà quest
lieu solitari. Ed era sche nagin n’abitescha
qua sur onn, viva Vanescha.

